
				এই পাতাটির মুদ্রণ সংশোধন করা প্রয়োজন। 
৩১২ – কল্পঙ্কম |
হাস্যপূর্ণ অৰ্দ্ধগদগদ বাক্যে কহিলেন, ঠাকুর দাদা! আজ বড়-আজ বড় বলিয়াই জিভ কাটিলেন এবং হাসিতে হাসিতে বলিলেন, ॐांकूङ्गलानांद्र কাছে কি বেফাঁস কথাটাই কহিতেছিলাম, বড় সামলিয়া গিয়াছি।
বৃদ্ধ। ভায়া! তুমি ত সামলিয়াই আছ। এখন কি ঘটেছে ভাঙ্গিয় বল দেখি শুনি । - -
জামাই। যা ঘটেজে, অনাদিনাথের মন্দিরে গেলেই দেখিতে পাইবে । । আজ মহাদেবের প্রদক্ষিণ প্রণামের ফল হাতে হাতে লাভ হইবে।
বৃদ্ধ। আমি তোমার ছেদো কথা বুঝতে পারি না, স্পষ্ট করিয়াই বল। জামাই। সে বলবার নয়, দেখবার । সে রূপের বর্ণন করিয়া তোমাকে বুঝাইয়া দিতে পারি, আমার কি এরূপ ক্ষমতা আছে ?
বৃদ্ধ । কার রূপ ? ' জামাই। দাদা ! বড় দুই জবর ভৈরৰী এসেছে, দাদা তুমি যে এত বুড়ে হয়েছ, দেখলে তোমারও মন টলে যাবে।
রূপবতীর নাম শুনিয়া বৃদ্ধের মন চঞ্চল ও শরীর রোমাঞ্চিত হইয়া উঠিল। তিনি বয়সে বৃদ্ধ হইয়াছেন বটে, কিন্তু তাহার ইন্দ্রিয়গণ বৃদ্ধ হয় নাই। তিনি দ্রুতপদে যাইবার নিমিত্ত উৎসুক হইলেন ; কিন্তু বামদেব সঙ্গে আছেন বলিয়া তাহার চরণদ্বয় যেন নিগড়-নিবন্ধ হইল। তাহার মন বিপরীতগামী উভয় স্রোতের মধ্যস্থলে পতিত হইয়া যেন মগ্নোন্মগ্ন হইতে লাগিল । কি করেন, দর্শনোৎসুক চিত্তের কথঞ্চিৎ সাত্ত্বন বিধানার্থ ভৈরবীদিগের কথাপ্রসঙ্গ আরম্ভ করিয়া দিলেন ।
বৃদ্ধ। কেমন ভায়া! ভৈরবীদিগকে দেখিয়া তোমার কেমন ভক্তি হইল ?
জামাই। ভক্তি হইলাবটে; কিন্তু— বৃদ্ধ । ভায়া ! কিন্তু বলেই যে অজ্ঞান হলে, কিন্তুটা কি ?
জামাই। কিন্তুটা আমার মাথা আর মুও। দেখে মুও ঘুরে গেল, ভক্তি হবে আর কি ?
বুদ্ধ। ভায়া ত বড় ধাৰ্ম্মিক দেখছি । জামাই। দাদা ! তুমি কি বৈষ্ণব মত জান না ? ভক্তিভাবের সহিত প্রেম ভাবের যোগ না হইলে ভক্তিভাবটা উজ্জ্বল হয় না।
বৃদ্ধ। তুমি কি ভৈররীদিগের ভাবটা পরীক্ষা করে দেখেছ ? ইহার

